TAARIFA YA MHESHIMIWA JAJI (RUFAA) JACOBS C. M.
MWAMBEGELE MWENYEKITI WA TUME HURU YA TAIFA YA
UCHAGUZI KWA WAANDISHI WA HABARI KUHUSU UZINDUZI WA
UBORESHAJI WA DAFTARI LA KUDUMU LA WAPIGA KURA KWA
AWAMU YA KWANZA INAYOTOLEWA LEO TAREHE 15 MEI, 2024.

1.0 UTANGULIZI
Ndugu Waandishi wa Habari!!
Napenda kuwasalimia kwa jina la Jamhuri ya Muungano wa Tanzania!

Baada ya salamu hiyo, kwanza kabisa napenda kuchukua fursa hii
kumshukuru Mwenyezi Mungu kwa kutujaalia afya njema na
kutuwezesha kukutana hapa kwenye mkutano huu wa Tume na
Wanahabari ili kutoa taarifa muhimu kuhusu uboreshaji wa Daftari la

Kudumu la Wapiga Kura.

Pili na kwa umuhimu wa kipekee nawashukuru ninyi waandishi wa
habari kwa kukubali wito wetu na kuweza kufika hapa kutusikiliza ili
muweze kuuhabarisha umma wa watanzania kuhusu suala
nitakalolizungumzia. Nawashukuru na kuwapongeza kwa kuwa
kualikwa ni jambo moja na kufika ni jambo jingine. Kufika kwenu ndiyo

haswa kunafanikisha utoaji wa habari hii muhimu.

| Ahsanteni na karibuni nyote Tume Huru ya Taifa ya Uchaguzi!!

2.0 JUKUMU LA KUBORESHA DAFTARI LA KUDUMU LA
WAPIGA KURA
Ndugu Waandishi wa Habari!!

Kwa kuzingatia masharti ya ibara ya 74(6) ya Katiba ya Jamhuri ya
Muungano wa Tanzania ya Mwaka 1977, pamoja na majukumu mengine
yaliyoanishwa kwenye ibara hiyo, Tume imepewa jukumu la Kusimamia
na Kuratibu Uandikishaji wa Wapiga Kura katika Uchaguzi wa Rais na
Wabunge katika Jamhuri ya Muungano pamoja na Madiwani kwa

upande wa Tanzania Bara.

Jukumu hilo pia, limeainishwa kwenye kifungu cha 16(5) cha Sheria ya
Uchaguzi wa Rais, Wabunge na Madiwani Na. 1 ya Mwaka 2024 na
kifungu hicho kinaweka sharti kwa Tume kuboresha Daftari Ia Kudumu
la Wapiga Kura mara mbili kati ya uchaguzi mkuu uliomalizika na kabla

ya siku ya uteuzi wa wagombea kwa ajili ya uchaguzi mkuu unaofuata.

Kutokana na matakwa hayo ya Katiba na sheria, na kama
mnavyokumbuka mara ya mwisho Tume kuboresha Daftari ilikuwa
mwaka 2019/2020. Hivyo, Tume inaowajibu wa kuboresha Daftari kabla
ya siku ya uteuzi wa wagombea kwenye uchaguzi unaofuata wa mwaka
2025.

3.0 UBORESHAJI WA DAFTARI LA KUDUMU LA WAPIGA KURA
Ndugu Waandishi wa Habari!!

Kwa ajili ya kutekeleza matakwa ya Katiba, sheria, Mpango kazi wake,

na ratiba iliyopangwa, Tume inategemea kufanya uzinduzi wa zoezi la

. tu
uboreshaji wa Daftari la Kudumu la Wapiga Kura siku ya Jumata

tarehe 01 Julai, 2024 mkoani Kigoma na mgeni rasmi anatarajiwa
Mhe. Kassim

kuwa

Waziri Mkuu wa Jamhuri ya Muungano wa Tanzania,

Majaliwa Majaliwa (MB).

; : D . P i koa
Siku ya uzinduzi ndiyo siku ambayo pia uboreshaji utaanza katika m

’s , . tecrdd i na
wa Kigoma na kuendelea katika mikoa mingine ya Katavi, Rukwa

Tabora.

Kwa lengo la kutekeleza jukumu hilo kwa ufanisi, uboreshaji utafanyika
kwenye mizunguko 13 itakayobainishwa kwenye ratiba. Aidha, zoezi hili
litaendeshwa kwa siku saba kwenye kila kituo cha kuandikisha wapiga

kura.

40 WATAKAOHUSIKA KWENYE UBORESHAJI WA DAFTARI LA
KUDUMU LA WAPIGA KURA

Ndugu Waandishi wa Habari!!

Kwa kuzingatia masharti ya kifungu cha 9(1) na (2) cha Sheria ya
Uchaguzi wa Rais, Wabunge na Madiwani Na. 1 ya Mwaka 2024 zoezi

hili la uboreshaji litahusisha kazi zifuatazo;

i kuandikisha wapiga kura wapya ambao ni raia wa Tanzania
wenye umri wa miaka 18 na zaidi na watakaotimizg umri
ri

huo ifikapo tarehe ya uchaguzi mkuu wa mwaka 2025

pamoja na wale ambao hawajapoteza sifa kwa mujib
U wa

sheria ya uchaguzi au sheria nyingine yeyote;

ii. kutoa fursa kwa wapiga kura waliandikishwa awali na ambao
wamehama kutoka mkoa au wilaya moja kwenda nyingine
waweze kuhamisha taarifa zao kutoka kata au jimbo

walioandikishwa awali;

iii. kutoa fursa kwa wapiga kura walioandikishwa kurebisha

taarifa zao yakiwemo majina nk;

iv.  kutoa kadi mpya kwa wapiga kura waliopoteza au kadi zao

kuharibika; na

V. kuondoa wapiga kura waliopoteza sifa za kuwemo kwenye
Daftari kutokana na sababu mbalimbali ikiwa ni pamoja na

kuukana uraia wa Tanzania na kifo.

Aidha, kwa upande wa Zanzibar uboreshaji wa Daftari utamhusu mty
yeyote aliyepo Zanzibar ambaye hana sifa za kuandikishwa na Tume ya

Uchaguzi ya Zanzibar lakini ana sifa ya kumchagua Rais wa Jamhuri ya

Muungano.

5.0 IDADI YA WAPIGA KURA WANAOTARAJIWA
KUANDIKISHWA, KUBORESHA TAARIFA ZAO NA
KUFUTWA KWENYE DAFTARI

Ndugu Waandishi wa Habari!!

Kwa kuzingatia matokeo ya Sensa ya Watu na Makazi ya Mwaka 2022,
Daftari linatarajiwa kuwa na wapiga kura 34,746,638 kutoka 29,754,699
ya mwaka 2020 hili ni ongezeko la wapiga kura wapya 5,586,433 sawa na

asilimia 18.7. Wapiga kura 4,369,531 wanatarajiwa kuboresha taarifa zao

na wapiga kura 594,494 wataondolewa katika Daftari kwa kupoteza sifa

za kuwa wapiga kura.

60 MAANDALIZI KUELEKEA UBORESHAJI WA DAFTARI LA

KUDUMU LA WAPIGA KURA

Ndugu Waandishi wa Habari!!

Tume tayari imekamilisha maandalizi mbalimbali kwa ajili ya uboreshajt

wa Daftari la Kudumu la Wapiga Kura kama ifuatavyo: -
i Uhakiki wa vituo vya kuandikisha wapiga kura,

Tume ilifanya uhakiki wa vituo vya kuandikisha Wapiga
Kura nchi nzima mwaka 2023 kwa lengo la kuona iwapo
vituo vilivyopo bado vinakidhi haja ya kuendelea kuwepo,
kuangalia iwapo kuna haja ya kuongeza au kufuta vituo

kutokana na sababu mbalimbali.

Kabla ya uhakiki huo wa vituo, kulikuwa na vituo 37,814
ambavyo vilitumika kuandikisha wapiga kura mwaka
2019/2020. Baada ya zoezi hilo la uhakiki, jumla ya vituo
40,126 vitatumika kwenye zoezi la uboreshaji wa Daftari
mwaka 2024/25 ambapo kati ya vituo hivyo, 39,709 ni vya

Tanzania Bara na vituo 417 ni vya Zanzibar.
ii.  Uboreshaji wa mifumo ya uandikishaji

Tume imefanya usanifu na kuboresha Mfumo
wa

Uandikishaji wa Wapiga Kura (Voters Registration Syste
m-

VRS) ili kuendana na BVR Kits za sasa ambazg zinatu
atumia

programu endeshi ya android tofauti na BVR Kits za awali

ambazo zilikuwa zinatumia programu endeshi ya Windouws.

Aidha, Tume imeanzisha mfumo wa uboreshaji kwa njia ya
mtandao. Mfumo huu unaitwa Online Voters Registration System
(OVRS) ambao utamuwezesha mpiga kura aliyemo kwenye Daftari
kuanzisha mchakato wa awali wa kuboresha taarifa zake
(kubadilisha taarifa au kuhama mkoa au wilaya au jimbo) kwa njia

ya mtandao kwa kutumia simu ya mkononi au kompyuta.

Kupitia mfumo huu mpiga kura anayerekebisha taarifa zake kwa
njia ya mfumo huu ni sharti awe na namba ya NIDA, lakini, mpiga
kura anayehamisha taarifa zake hatalazimika kuwa na namba ya
NIDA. Baada ya kukamilisha mchakato kwa njia ya mtandao
mpiga kura atalazimika kufika kituo cha kuandikisha wapiga kura

ili kukamilisha mchakato na kupatiwa kadi yake ya mpiga kura.
iii. Uboreshaji wa Daftari wa majaribio na ununuzi wa vifaa

Ndugu Waandishi wa Habari!!

Maandalizi mengine yaliyofanywa na Tume ni uboreshaji wa
Daftari wa majaribio. Zoezi hilo lilifanyika katika Kata ya Ikoma
iliyopo Halmashauri ya Wilaya ya Rorya, Mkoani Mara na Kata ya
Ng'ambo iliyopo Halmashauri ya Manispaa ya Tabora, Mkoani

Tabora.

Lengo la uboreshaji wa majaribio lilikuwa ni kujaribu utayari na

ufanisi wa vifaa vipya vitakavyotumika wakati wa uboreshaji wa

Daftari ili changamoto zitakazojitokeza ziweze kupatiwa ufumbuzi

kabla ya kuanza kwa zoezi halisi la uboreshaji.

Kata hizi zilichaguliwa ili kupata mazingira tofauti ya kijiografia ya
eneo la mjini lenye watu wengi na mawasiliano mazuri ya
mitandao ya simu na intaneti na eneo la kijijini lenye watu

wachache na mawasiliano duni ya mitandao ya simu na intaneti.

iv.  Kuandaa utaratibu kwa wafungwa wa magereza/ wanafunzi
wa vyuo vya mafunzo na mahabusu kuandikishwa kuwa

wapiga kura
Ndugu Waandishi wa Habari!!

Kwa mujibu wa kanuni ya 15(2)(c) ya Kanuni za Uboreshaji wa
Daftari la Kudumu la Wapiga Kura za Mwaka 2024, Tume
imeandaa utaratibu kwa wafungwa na wanafunzi waliohukumiwa

kifungo cha chini ya miezi sita na mahabusu walipo kwenye

magereza kwa Tanzania Bara na Vyuo vya Mafunzo kwa Zanzibar

kuweza kuandikishwa kuwa wapiga kura.

Hivyo, kwa Tanzania Bara kuna vituo vya kuandikisha wapiga

kura 130 vilivyopo kwenye magareza na kwa Zanzibar kuna vituo
10 vilivyopo kwenye Vyuo vya Mafunzo.

Hata hivyo, masharti ya kifungu cha 10 (1)(C) cha Sheria
ya

a Madiwanj Na. 1 ya Mw
hayatoi fursa ya kuandikishwa mfungwa / mw

Uchaguzi wa Rais, Wabunge n
aka 2024

anafunz;j ikiwg

ametiwa hatiani kwa kosa ambalo adhabu yake ni kifo ay
anatumikia kifungo kwa kosa ambalo adhabu yake inazidi miezi
sita_iliyotolewa na mahakama au kama ilivyobadilishwa na

mamlaka yenye dhamana.

V- Ununuzi wa vifaa vya uboreshaji wa Daftari la Kudumu la

Wapiga Kura
Ndugu Waandishi wa Habaril!

Baada ya kufanya uboreshaji wa Daftari wa majaribio kwa
mafanikio, Tume imefanya ununuzi wa vifaa vya
uandikishaji ikiwemo ununugzj wa BVR Kits 6,000

zinazotumia vishikwambi kuchukua taarifa za wapiga kura

ikiwemo picha, saini na alama za vidole.

Tofauti na mashine za BVR zilizotumika katika uboreshaji wa
mwaka 2015 na 2020 zilizokuwa na uzito wa kilo 35, BVR Kits

Za awamu hii ni nyepesi Zenye uzito wa kilo 18 ambazo

zitaweza kubebeka kwa urahisi.

vi.  Utungwaji wa Kanuni za Tume Huru ya Taifa ya Uchaguzi
na Kanuni za Uboreshaji wa Daftarj la Kudumy Wapiga

Kura.

Tume katika vikao vyake ilipitia na kuidhinisha Kanunj mbili

ambazo ni;

a)  Kanuni za Tume Hury ya Taifa ya Uchaguzi za mwaka
2024; na

b) Kanuni za Uboroshnji wa Daftari la Kudumu la Wapiga

Kura za mwaka 2024,

Kanuni hizo zinatarajiwa kuanza kutumika rasmi tarehe 17 Mei,

2024 baada ya kuchapishwa katika Gazeti la Serikali.

vii.  Kuandaa Miongozo na taratibu za Uboreshaji wa Daftari la

Kudumu la Wapiga
Ndugu Waandishi wa Habari,

Tume imeshaandaa nyaraka zenye maelekezo na miongozo
mbalimbali kwa ajili ya kutumika wakati wa uboreshaji wa
Daftari la Kudumu la Wapiga Kura. Maelekezo na miongozo

iliyoandaliwa ni pamoja na;

a)  Maelekezo kwa Waratibu wa Uandikishaji wa Mkoa na

Maafisa Uandikishaji mwaka 2024;

b) Melekezo kwa Waandishi Wasaidizi kuhusu uboreshaji
wa Daftari la Kudumu la Wapiga Kura mwaka 2024;

¢)  Maelekezo kwa Mwendeshaji wa Vifaa vya Bayometrik
wakati wa uboreshaji wa Daftari la Kudumu la Wapiga

Kura mwaka 2024;

d) Maelekezo kwa vyama vya siasa kuhusu uboreshaji wa

Daftari la Kudumu la Wapiga Kura mwaka 2024

e) Mwongozo wa Waangalizi wa Uandikishaji wa Wapiga
Kura katika uboreshaji wa Daftari ]a Kudumu Ia Wapig
a

Kura mwaka 2024; na

f)  Mwongozo wa Elimu ya Mpiga Kura wa uboreshaji wa

Daftari la Kudumu la Wapiga Kura mwaka 2024.

7.0 USHIRIKISHWAJI WA WADAU
Ndugu Waandishi wa Habari,

Kabla ya kuanza kwa uboreshaji huu wa Daftari, Tume itafanya
mikutano na wadau wa uchaguzi ngazi ya taifa na katika kila mkoa kwa
mujibu wa ratiba. Lengo la mikutano hii nj kuwapa wadau taarifa za
uwepo wa zoezi hilo na kuwapitisha katika vifaa na mifumo ya
uandikishaji pamoja na kuona namna zoezi litakavyofanyika vituoni.
Wadau watapatiwa nakala ya sheria ya uchaguzi, kanuni na ratiba ya
uboreshaji.

Aidha, vyama vya siasa vyenye usajili kamili, vitapatiwa nakala ya
orodha ya vituo vyote vya kuandikisha wapiga kura kabla ya kuanza
kwa zoezi la uboreshaji wa Daftari. Dhumuni la kuvipatia vyama nakala
hizo ni kuviwezesha kupanga na kuweka mawakala wa uandikishaji
katika vituo vya kuandikisha wapiga kura ambapo kila chama
kitaruhusiwa kuweka wakala mmoja kwenye kituo cha kuandikisha

wapiga kura kwa lengo la kushuhudia utekelezaji wa zoezi Ia uboreshaji

kituoni.

8.0 MAFUNZO KWA WATENDAJI WA UBORESHAJI

Ndugu Waandishi wa Habari,

Kabla ya kuanza kwa zoezi hilo la uboreshaji wa Daftari, Tume
itaendesha mafunzo ilj kuwajengea uwezo watendaji walioteuliwa ili

waweze kutekeleza majukumu yao kwa ufanisi. Watendaji hao ni;
i. Waratibu wa Uandikishaji wa Mikoa,
il.  Maafisa Waandikishaji ngazi ya Jimbo,
iii. Maafisa Waandikishaji Wasaidizi ngazi ya Jimbo,
iv.  Maafisa Waandikishaji Wasaidizi ngazi ya Kata;
V. Maafisa Uchaguzi,
vi. Maafisa TEHAMA,
vii. Maafisa Ugavi; na
viii. Watendaji wa Vituo vya kuandikisha wapiga kura.

9.0 MWALIKO KWA TAASISI NA ASASI ZA KUTOA ELIMU YA
MPIGA KURA NA WAANGALIZI WA ZOEZI LA UBORESHAJI

Ndugu Waandishi wa Habari,

Kwa kuzingatia matakwa ya kifungu cha 10(1)(h) na (i) cha Sheria ya

2 ya Mwaka 2024, tarehe 17 Mei,
2024 Tume itatoa tangazo la mwaliko kwa taasisi na asasi za kiraig zenye

Tume Huru ya Taifa ya Uchaguzi Na,

nia ya kutoa elimu ya mpiga kura ili ziombe vibali vya kutoa elimy hiyo

pia itatoa tangazo la mwaliko kwa Waangalizi wa ndanj ng nje ya nchij
i

11

kwa ajili ya kuomba kuwa waangaalizi wa zoezi la uboreshaji wa Daftari

la Kudumu la Wapiga Kura.

Katika miwaliko huo, Tume itatoa masharti na utaratibu wa namna
ambavyo taasisi au asasi zinazotaka kutoa elimu ya mpiga kura au kuwa

waangalizi wa zoezi hili zitakavyowasilisha maombi yao.

10.0 MWISHO
Ndugu Waandishi wa Habari,

Kwa kumalizia, napenda kutumia nafasi hii kutoa wito kwa wananchi
wenye sifa za kuandikishwa kuwa wapiga kura na wenye nia ya
kuboresha taarifa zao kujitokeza kwa wingi katika vituo vya
kujiandikisha, kufuatilia ratiba ya mzunguko wa zoezi hilo katika

maeneo yao, kuzitumia vizuri siku saba zilizopangwa za kufanya zoezi
hilo katika kila kituo.

Pia, napenda kutumia nafasi hii kutoa wito kwa wadau wa uchaguzi
hususan vyama vya siasa kutoa ushirikiano kwa Tume wakati wote wa
utekelezaji wa jukumu hili muhimu la kitaifa ikiwa ni hatua muhimu ya
maandalizi kuelekea uchaguzi mkuu wa mwaka 2025 pamoja na
kuwahamasisha wapenzi na wanachama wao kujitokeza kwa wingi

kujiandikisha kwa wale wenye sifa za kuandikishwa.
Kujiandikisha kuwa mpiga kura ni msingi wa uchaguzi bora

Ahsanteni sana kwa kunisikiliza

